
Kirish. Zamonaviy ta’lim muhitida sun’iy intellekt (SI) texnologiyalarining 

keng qo‘llanilishi nafaqat o‘quv jarayonini samaraliroq qilish, balki talabalarning 

o‘qish motivatsiyasi va psixologik holatiga bevosita ta’sir ko‘rsatmoqda. SI vositalari 

— adaptiv ta’lim platformalari, generativ yordamchilar va interaktiv o‘quv tizimlari — 

murakkab ma’lumotlarni tezkor qabul qilish, individual ta’lim yo‘nalishlarini yaratish 

va mustaqil o‘rganishni rag‘batlantirish vositasi sifatida qaraladi. Biroq, so‘nggi ilmiy 

tadqiqotlar shuni ko‘rsatadiki, technik vositalarga ortiqcha qaramlik o‘quvchilarning 

motivatsiyasini zaiflashtirishi, diqqatni jamlashni qiyinlashtirishi va psixogigiyena 

muammolarini kuchaytirishi mumkinligi haqida ogohlantirmoqda.  

Talabalarda SI’ga qaramlik — bu texnologik vositalardan foydalanganlikdan 

kelib chiqqan psixologik mustaqillikning susayishi deb ta’riflanadi. Tadqiqotlarda 

digital texnologiyaga qaramlik alomatlari — compulsive reliance, o‘z-o‘zini 

boshqarishning pasayishi va mustaqil vazifalarni bajara olmaslik — akademik faoliyat, 

motivatsiya va ruhiy salomatlikka salbiy ta’sir qilayotgani qayd etilgan. Masalan, 

yaratilgan SI addiction sindromi bo‘yicha tadqiqotlarda talabalar o‘z vazifalarini AI’ga 

topshirish, mustaqil tahlil qilishdan voz kechish va texnologiyasiz holatlarda stress 

holatini sezish kabi xavfli belgilarni namoyon qilmoqda.  

Shuningdek, sun’iy intellekt talabalarning o‘quv motivatsiyasiga ham murakkab 

ta’sir ko‘rsatmoqda. SI vositalari o‘rganish jarayonini qulaylashtirsa-da, talabalarni 

So‘nggi yillarda sun’iy intellekt ta’lim jarayoniga integratsiya qilinishi o‘quv 

motivatsiyasi va talabalarda texnologiyaga nisbatan qaramlik holatlarini yangi 

nuqtSI nazardan ko‘paytirdi. Bu sharhda SI’ga qaramlikning talabalarning 

o‘quv motivatsiyasiga, psixogigiyenaga va umumiy psixologik holatiga ta’siri 

ilmiy manbalar tahlili orqali yoritiladi. Tadqiqotlar shuni ko‘rsatadiki, SI 

vositalariga haddan tashqari tayanish motivatsiyaning pasayishi, e’tiborning 

buzilishi va talabalarda ruhiy charchoq belgilarining kuchayishiga olib 

kelmoqda. Shu bilan birga, to‘g‘ri pedagogik yondashuv va salomatlik 

namoyandalarini hisobga olgan holda sun’iy intellektni samarali qo‘llash 

usullari ham o‘rganildi. 

Kalit so‘zlar: sun’iy intellekt qaramligi, o‘quv motivatsiyasi, psixogigiyena, 

talabalar psixologiyasi, ta’lim texnologiyalari, mental salomatlik. 

mustaqil izlanish, mantiqiy fikrlash va ijodkorlik bilan shug‘ullanishdan 

uzoqlashtirishi mumkin. Tadqiqotlar shuni ko‘rsatadiki, SI vositalari talabalarning 

ichki motivatsiyasini susaytirishi yoki vazifalarni “tez va oson yechim” sifatida 

ko‘rishga olib kelishi natijasida talabalarning o‘quv jarayoniga bo‘lgan ichki 

rag‘bati pastlashi kuzatiladi.  

Bu muammo ayniqsa ta’lim psixologiyasi nuqtayi nazaridan muhimdir: o‘quv 

motivatsiyasi — bu talabaning o‘rganishga bo‘lgan ichki irodasi, uzoq muddatli 

maqsadlarga erishish istagi va o‘z-o‘zini boshqarish qobiliyati bilan belgilanadi. SI 

vositalariga ortiqcha qaramlik bu jarayonlarni buzib, talabaning e’tiborini real 

maqsadlar va mustaqil tahlil jarayonidan chalg‘itadi, shu bilan ularning psixogigiyena 

holatini yomonlashtiradi.  

Talabalar psixogigiyenasi — o‘quvchilarning ta’lim jarayonida ruhiy 

salomatligini, stressga chidamliligini va uzluksiz motivatsiyasini ifodalaydigan 

ko‘rsatkich — SI’ga qaramlikning salbiy oqibatlari bo‘yicha alohida tahlil talab qiladi. 

Bu o‘z navbatida talabalarda e’tibor tarqalishi, diqqat sustligi, motivatsiya pasayishi va 

yuqori darajadagi stress belgilarining sezilarli darajada oshishiga olib keladi. Bunday 

holat o‘quv natijalari, umumiy psixologik farovonlik va mustaqil fikrlashga salbiy 

ta’sir qiluvchi murakkab kasalliklar qatori.  

Tadqiqot maqsadi. Ushbu maqolaning maqsadi — sun’iy intellektga qaramlik 

va talabalarda o‘quv motivatsiyasining pasayishi o‘rtasidagi bog‘liqlikni ilmiy 

adabiyotlar asosida tahlil qilish, psixogigiyenaning talabalarga ta’sirini aniqlash va 

ta’limda SI’dan oqilona foydalanish bo‘yicha ilmiy asoslangan tavsiyalar ishlab 

chiqishdir. 

Materiallar va usullar. Bu sharhda PubMed, Scopus, Web of Science va Google 

Scholar kabi ma’lumotlar bazalaridan 2018–2025 yillar oralig‘ida nashr etilgan ilmiy 

maqolalar qidirildi. Kalit so‘zlar: “artificial intelligence addiction”, “learning 

motivation”, “student psychology”, “digital dependence in education”. Tanlangan 

maqolalar peer-reviewdan o‘tgan ilmiy nashrlar bo‘lib, psixologik, pedagogik va 

statistik tahlillarni o‘z ichiga oladi. Sharhda kognitiv psixologiya, ta’lim 

texnologiyalari va psixogigiyena bo‘yicha empirik tadqiqotlar tahlil qilindi. 

Natijalar. AI’ga qaramlik darajasi va talabalarga ta’siri. So‘nggi yillarda 

talabalarning sun’iy intellekt (SI) vositalariga qaramligi ortib bormoqda — bu ular SI 

yordamidan ko‘proq o‘rganish maydoni sifatida emas, balki vazifalarni “tez va oson 

hal qilish” vositasi sifatida foydalanayotgani bilan ifodalanadi. Turli ma’lumotlar shuni 

ko‘rsatadiki, oliy ta’lim muhitida talabalarning katta qismi SI’dan muntazam 

foydalanadi, bu esa ayrim hollarda o‘quv motivatsiyasining pasayishiga ham olib 

keladi (Campbell Academic Technology Services hisobi, 2024–2025). Masalan, 

AQShdagi talabalarning 86% i SI’ni akademik maqsadlarda ishlatadi va ularning 55% 

i to‘g‘ri yo‘naltirilmagan foydalanish borasida noaniqlikni his qiladi. Bu raqamlar SI 

qaramligining ommalashganidan darak beradi.  

Bundan tashqari, universitet darajasidagi tadqiqotlar shuni ko‘rsatadiki, 

talabalardagi SI qaramligi bilan akademik o‘ziga bo‘lgan ishonch, stress darajasi va 

o‘quv salohiyati o‘rtasida salbiy bog‘liqliklar aniqlangan: akademik o‘ziga bo‘lgan 

ishonch pasayishi va stress oshishi SI qaramligini kuchaytiruvchi omillar 

hisoblanadi.  

O‘quv motivatsiyasiga ta’sir. Talabalarning o‘quv motivatsiyasi — bu 

ularning mazkur o‘quv faoliyatidan zavqlanishi, maqsadga erishish istagi va mustaqil 

o‘rganish salohiyati bilan o‘lchanadi. Ba’zi tadqiqotlarda sun’iy intellekt SI vositalari 

o‘quv motivatsiyasini mushkul mavzularni o‘rganishni yengillashtirishi va 

interaktiv o‘rganish imkoniyatlarini taklif etishi orqali oshirishi qayd etilgan bo‘lsa, 

boshqalarida qaramlik oqibatida motivatsiya pasayishi belgilanmoqda. Masalan, ba’zi 

kontekstlarda normativ tadqiqotlarda talabalarning sezilarli qismi SI 

foydalanishining foyda tomonlarini ko‘rishiga qaramay, mustaqil o‘rganish 

ko‘nikmalarining pasayishini sezadi.  

Quyidagi jadvalda o‘quv motivatsiyasiga SI ta’sirining ikki tomonlama sifatini 

tasvirlovchi ma’lumotlar aks ettirilgan: 

Jadval 1. SI foydalanish va o‘quv motivatsiyasi (turli tadqiqotlar asosida) 

Natija turi Izoh 

O‘quv motivatsiyasi 

oshishi 

Talabalar SI yordamida murakkab materialni tez 

tushunadi 

Mustaqil fikrlash 

pasayishi 

AI’dan haddan tashqari foydalanish mustaqil izlanishni 

susaytiradi 

Motivatsiyanın ikki 

qirraliligi 

SI foydalari mavjud bo‘lsada motivatsiya ba’zan 

pasayadi 

Bu natijalar AI’dan to‘g‘ri yo‘naltirilgan foydalanish o‘quv motivatsiyasini 

kuchaytirishi mumkinligini, lekin boshqarilmagan qaramlik holati uni susaytirishi 

mumkinligini ko‘rsatadi. 

Psixogigiyena va ruhiy holat. SI qaramligi faqat o‘quv faoliyatiga ta’sir 

qilmaydi, balki talabalarning psixogigiyena ko‘rsatkichlariga ham ta’sir ko‘rsatadi. 

Masalan, AI’ga juda tayanadigan talabalar orasida akademik stress, digital charchoq 

va ijtimoiy izolyatsiya belgilarining oshishi kuzatilmoqda. Mazkur holatlar 

studentlarning umumiy ruhiy farovonligiga salbiy ta’sir qiladi va o‘quv jarayonida 

e’tiborni jamlay olmaslik, motivatsiya pasayishi kabi holatlarni kuchaytiradi. Shu bilan 

birga, SI vositalarining tanqidiy foydalanish yo‘riqnomalari va cheklovlarni joriy etish 

talabalarning ruhiy holati va motivatsiyasini qo‘llab-quvvatlashda muhim omil 

hisoblanadi.  

Qaramlik va akademik natijalar. Sun’iy intellektga qaramlik ham o‘quv 

natijalariga ta’sir ko‘rsatmoqda. Ba’zi tadqiqotlar shuni ta’kidlashicha, talabalarning 

AI’dan haddan tashqari foydalanishi ularning mustaqil fikrlash qobiliyatini 

zaiflashtiradi, bu esa baholarda va murakkab topshiriqlarda past natijalarga olib kelishi 

mumkin. Boshqarilmagan foydalanish talabaning ma’lumotni chuqur o‘zlashtirish 

qobiliyatini susaytiradi, chunki u murakkab vazifalarni AI’ga “tayyor yechim” sifatida 

topshiradi.  

Muhokama. Sun’iy intellektga (SI) qaramlik va talabalarda o‘quv 

motivatsiyasining pasayishi bo‘yicha mavjud ilmiy adabiyotlar natijalari 

umumlashtirib tahlil qilinganda, ushbu muammo ikki yo‘nalishda namoyon 

bo‘layotgani aniq ko‘zga tashlanadi: texnologiyaga psixologik-kognitiv bog‘lanish va 

o‘quv faoliyatining ichki rag‘bat (motiv) asoslarining buzilishi. 

SI qaramligining shakllanishi — psixogigiyenik xavf. Natijalarga ko‘ra, talabalar 

o‘rtasida SI texnologiyalaridan foydalanishning muntazam va majburiy tus olishi AI-

ga bog‘lanish belgilari — vazifalarni mustaqil bajara olmaslik, SI yordamidan voz 

kecha olmaslik, SI javoblarini nazoratsiz tan olish kabi holatlarga olib kelishi mumkin. 

Bu holat texnologik qaramlikning kognitiv-xulqiy komponentlari bilan to‘liq mos 

keladi. 

Bu jarayon psixogigiyenaning asosiy tamoyillaridan biri — aqliy faoliyatni 

muvozanatli yuritish qoidasini buzadi. Ya’ni, talaba intellektual kuch sarflash o‘rniga 

kognitiv jarayonning qisqartirilgan, “tayyor” yo‘lini tanlaydi. Bunday mexanizm uzoq 

muddatda kognitiv sustlashuv, mustaqil fikrlashning rivojlanmasligi va o‘quv 

jarayoniga bo‘lgan mas’uliyat hissining pasayishiga olib kelishi mumkin. 

O‘quv motivatsiyasi — ikki qirrali ta’sir. Adabiyotlarda SI ta’lim jarayoniga 

qo‘shilganda motivatsiya ikki yo‘nalishda rivojlanishi mumkinligi ko‘rsatilgan: 

• interaktiv o‘rganish orqali qisqa muddatli yuqori motivatsiya effekti; 

• lekin uzoq muddatda mustaqil o‘qishga ehtiyojning kamayishi natijasida 

ichki motivatsiya pasayishi. 

O‘quv motivatsiyasi pasayishining mexanizmi quyidagicha tushuntiriladi: 

SI talabaga o‘quv vazifalarini tez va qulay bajarishga imkon beradi, bu esa miyadagi 

mukofot tizimi (dopamin reaksiyasi) orqali "tez natija – kam kuch" strategiyasini 

mustahkamlaydi. Natijada shaxsning uzoq muddatli maqsadga yo‘naltirilgan ichki 

rag‘bati susayadi. Bu — ta’lim psixologiyasida ma’lum “o‘zgartirilgan dominant 

faoliyat” fenomenidir. 

Ruhiy salomatlik va stress ko‘rsatkichlari bilan bog‘liqlik. Natijalar shuni 

ko‘rsatdiki, SI’ga tez-tez murojaat qiluvchi talabalar o‘rtasida bezovtalik darajasi, 

e’tibor tarqalishi va raqamli charchoq ko‘rsatkichlari yuqori. Psixogigiyena nuqtayi 

nazaridan, bu belgilarning mavjudligi talabalarda psixo-emosional zaxiralarning 

zaiflashishiga, o‘quv jarayonida charchashga va motivatsiya zanjirining uzilishiga olib 

keladi. Klimova (2024) talabalarning SI’dan foydalanish chastotasi va uyqu sifati 

o‘rtasida sezilarli salbiy korrelyatsiya aniqlagan — uyqu buzilishi, e’tiborning 

pasayishi va akademik samaradorlikning susayishi bir-birini kuchaytiruvchi omillardir. 

Ta’lim jarayoni uchun xavf va ehtiyot choralari. Tahlil shuni ko‘rsatadiki, SI 

qaramligi va motivatsiya pasayishi muammosi ko‘pincha SI’ning o‘quv jarayoniga 

tartibga solinmagan, chaqiriqsiz integratsiyasi bilan bog‘liq. Bu jarayonni nazorat 

qiluvchi psixogigiyenik va pedagogik tamoyillar yo‘qligi — talabalarda noto‘g‘ri 

o‘quv strategiyalarini shakllantiradi. 

Ilmiy manbalarda quyidagi ehtiyot choralari samarali deb ko‘rsatilgan: 

̶ AI-savodxonlik bo‘yicha majburiy treninglar 

̶ mustaqil fikrlashni rag‘batlantiruvchi metodlar (case-based learning, klinik 

tahliliy mashqlar) 

̶ vaqtni boshqarish va digital-higiyena bo‘yicha talabalarga yo‘riqnomalar 

̶ AI’dan foydalanishni baholovchi va cheklovchi universitet siyosati 

Xulosa. Sun’iy intellektga qaramlik va o‘quv motivatsiyasining pasayishi 

talabalarning psixogigiyenasiga, ruhiy farovonligiga va ta’lim jarayonidagi 

samaradorligiga bevosita ta’sir etuvchi zamonaviy muammo sifatida namoyon 

bo‘lmoqda. Sharh natijalari shuni ko‘rsatadiki, SI vositalari o‘quv jarayonini 

yengillashtiruvchi texnologik yordamchi bo‘lishi mumkin, biroq tartibga solinmagan 

va tanqidiy fikrsiz foydalanish natijasida kognitiv qaramlik, stress va o‘quv 

motivatsiyasining susayishi kabi salbiy oqibatlar yuzaga chiqadi. 

1. SI qaramligi o‘quv motivatsiyasining pasayishiga sabab bo‘ladi. 

Talabalar SI vositalaridan haddan tashqari foydalanar ekan, murakkab o‘quv 

vazifalarini mustaqil tahlil qilish va intellektual kuch sarflash o‘rniga “tez natija – kam 

kuch” strategiyasiga o‘rganadi. Tadqiqotlarda bu holat ichki o‘quv rag‘batining 

zaiflashishi, akademik mas’uliyatning pasayishi va bilimni chuqur o‘zlashtirish 

jarayonining cheklanishiga olib kelishi qayd etilgan (Arslanova, 2024; Vieriu, 2023). 

2. Psixogigiyena buzilishi — stress, charchoq va e’tibor tanqisligi 

ko‘payadi. AI’dan tez-tez foydalanadigan talabalar orasida bezovtalik darajasi, 

raqamli charchoq va uyqu sifati buzilishi holatlari ko‘proq uchraydi. Bu o‘z navbatida 

motivatsiya zanjirining uzilishi va o‘quv samaradorligining pasayishiga olib keladi. 

Klimova (2024) o‘tkazgan tahlillar SI ishlatish chastotasi va ruhiy farovonlikning 

pasayishi o‘rtasida salbiy bog‘liqlik mavjudligini tasdiqlaydi. 

3. Ta’lim jarayoni uchun xavfni kamaytirish — SI ni nazoratli 

integratsiya qilish bilan bog‘liq. SI ta’limga kiritilganda, pedagogik nazorat, AI-

savodxonlik bo‘yicha treninglar va mustaqil fikrlashni rag‘batlantiruvchi metodlar 

mavjud bo‘lsa — texnologiyaning ijobiy jihatlari ustunlik qiladi. Aks holda, SI o‘quv 

jarayonini kuchaytiruvchi vositadan emas, balki o‘qishning o‘rnini bosuvchi xavfli 

omilga aylanadi. 

Umuman olganda, SI dan foydalanishning ta’limdagi kelajagi — uni qanday 

tatbiq etilishiga bog‘liq. Talabalar ongini asrash, ruhiy salomatlikni qo‘llab-quvvatlash 

va motivatsiyani saqlab qolish uchun SI texnologiyasidan foydalanish — inson 

fikrining o‘rnini bosuvchi emas, balki fikrlashni kuchaytiruvchi yordamchi sifatida 

yo‘lga qo‘yilishi zarur. Aql va texnologiya muvozanati – sog‘lom ta’limning kalitidir. 

